Nafarroako Parlamentuko Mahaiak, 2016ko urtarrilaren 25ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Asunción Fernández de Garayalde Lazkano Sala andreak aurkeztutako galdera, Nafarroako Elkarrenganako Bermedun Sozietateak Elizondon eginen duen utzarazpenari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko urtarrilaren 25ean

Lehendakaria: Ainhoa Aznárez Igarza

GALDERAREN TESTUA

EH Bildu Nafarroa parlamentu-taldeari atxikitako parlamentari Asun Fernández de Garaialde y Lazkano andreak gaurkotasun handiko honako galdera hau aurkezten du Osoko Bilkurarako. 

Nafarroako Gobernua SONAGAR SGR-Nafarroako Elkarrenganako Bermedun Sozietatearen bazkide babeslea da, NEKP-Nafarroako Enpresa Korporazio Publikoaren bitartez. Sozietate horrek Elizondon berehala eginen duenez utzarazpen bat, Nafarroako Gobernuari honako hau galdetzen diogu: 

Gobernua egoera horren jakinaren gainean al dago? Gobernuak ekintzarik eginen al du ez dadin egin ez utzarazpen hori, ez egiteke leudekeen beste batzuk ere? 

Iruñean, 2016ko urtarrilaren 20an

Foru parlamentaria: Asun Fernández de Garaialde y Lazkano

